
Քերականություն – Կրկնողություն․ Տառ/հնչյուն, գոյական, եզակի, հոգնակի, հոմանիշ, հականիշ, արմատ և ածանց։

Մեր խոսքը կազմված է բառերից, իսկ բառերը կազմված են հնչյուններից:
· Տառը գրում ենք և կարդում
· Հնչյունը լսում ենք և արտասանում  

Իմաստով մոտ բառերը կոչվում են հոմանիշներ։ Օրինակ՝
· 
· Սիրուն – գեղեցիկ
· Մեծ – հսկա
· Գունավոր – գույնզգույն
· Գագաթ – կատար

Իմաստով հակառակ բառերը կոչվում են հականիշներ։ Օրինակ՝
· 
· Բարձր – ցածր
· Մոտ – հեռու
· Տալ – վերցնել
· Իջնել – բարձրանալ


Տառ և հնչյուն։ 
Տառը գրում ենք և կարդում, հնչյունը լսում ենք և արտասանում։ Օրինակ՝
· Կատու – 4 տառ, 4 հնչյուն
· Երեք – 4 տառ, 5 հնչյուն
· Ոզնի – 4 տառ, 5 հնչյուն
Հնչյունները լինում են երկու տեսակ՝ ձայնավոր հնչյուններ, որոնք երկար են արտասանվում, և բաղաձայն հնչյուններ, որոնք կարճ են արտասանվում:
· Հայերենը ունի 6 ձայնավոր` ա, ի, ու, է, օ, ը, որոնք գրվում են 8 տառով։ Է հնչյունի համար ունենք 2 տառ՝ է և ե, իսկ օ հնչյունի համար՝  օ և ո։
· Հայերենը ունի 30 բաղաձայն՝ բ, գ, դ, զ, թ, ժ, լ, խ, ծ, կ, հ, ձ, ղ, ճ, մ, յ, ն, շ, չ, պ, ջ, ռ, ս, վ, տ, ր, ց, փ, ք, ֆ 
Հանձնարարություններ․
1. Աշխատանքային տետրում արտագրիր և սովորիր հետ հետևյալ բառերի բացատրությունները․
· Աշխույժ- ժիր 
· նախշուն–սիրուն, գեղեցիկ, նախշերով զարդարված
· խավար – մութ ,մթություն
· հանդ – արտեր, դաշտ
· ուղեկից – ճանապարհի ընկեր

2. Աշխատանքային տետրում արտագրիր և սովորիր հետ հետևյալ բառերի հոմանիշները․
· լեռ-սար
· խելացի – խելոք, բանիմաց
· լիքը – լցված, շատ, առատ
· ողջ – ամբողջ, բոլոր
· ճանապարհ – ճամփա

3. Աշխատանքային տետրում արտագրիր և սովորիր հետ հետևյալ բառերի հականիշները․
· 
· Լույս-մութ
· Չար - բարի 
· Արթուն-քնած
· վատ – լավ 
· գեղեցիկ – տգեղ 
4. 

5. Նշված բառերում նշիր քանի տառ և քանի հնչյուն կա
· Կատու		—————————————
· Երեք		—————————————
· Ոզնի 		—————————————	
· Աղջիկ 		—————————————
· երգ		—————————————
· Ոչխար 		—————————————
· Երկար		—————————————
· Կարմիր		—————————————
· Կարևոր 	—————————————
· Երևան		—————————————

Տնային հանձնարարություններ
Գրականություն
1. [bookmark: _Hlk95601082]Վարժ կարդալ Էջ 6-րդ էջ «Իմ այս գիրքը» և 7-րդ էջի «Գիրքը» բանաստեղծությունները, կարողանալ սեփական բառերով վերարտադրել և պատասխանել առաջադրված հարցերին։
· Քեզ ո՞ր քառատողը դուր եկավ: Ինչու՞:
· Գիրքը քո տունն է: Ուրիշ ի՞նչ կուզենայիր որ այնտեղ լիներ
· Ըստ «Գիրք» բանստեղծության՝ ի՞նչ է գիրքը մարդու համար: Ինչպե՞ս ես հասկանում երկրորդ քառատողը։
· Ո՞րն է քո առաջին կարդացած գիրքը։
· Ի՞նչ կլիներ, եթե գրքեր չլինեին։
· Գիրքը քո ընկերն է, ինչպե՞ս ես վերաբերվում նրան:

Մշակույթ
1. Վարժ կարդալ «Բարև՛, ես գիրքն եմ» դասանյութը, կարողանալ սեփական բառերով վերարտադրել և պատասխանել առաջադրված հարցերին։
· Հին ժամանակներում ինչպե՞ս էին մարդիկ գրում և ինչի՞ վրա
· Ինչպե՞ս էին մարդիկ առաջին գրքերը պատրաստում։
· Բացի քարերից ու սալիկներից, ուրիշ ինչի՞ վրա են հնում մարդիկ գրել
· Ինչպե՞ս էին կաշվից գրքեր պատրաստում։
· Երևանի Մատենադարանում պահվող ամենամեծ գիրքը ինչպե՞ս է փրկվել։

2. Կատարել էջ 6-րդի 3  և էջ 7-րդի 1-ին և  2-րդ վարժությունները:

Քերականություն
1. Մենք դասարանում վերհիշեցինք հայերենի այբուբենը, տառերի և հնչյունների մեկնաբանությունները, հնչյունների տեսակները, հոմանիշներն ու հականիշները։ 
· Սովորել դասանյութի բացատրությունները։
· Կատարել դասանյութում առաջարկված առաջադրանքները։
· Սովորել աշխատանքային փաթեթում ներառված բառերի բացատրությունները, հոմանիշային և հականիշային զույգերն ու ուղղագրական բառերը։
· Աշխատանքային տետրում մեկական տողով արտագրել հետևյալ ուղղագրական բառերը՝ աշխարհ, ճանապարհ, աշխույժ, նախշուն

